


პროექტი
საქართველოს მთავრობის
დადგენილება N
2017    წლის                                                                   ქ. თბილისი
,,დასაქმების ხელშეწყობის მომსახურებათა განვითარების   პროგრამის დამტკიცების შესახებ’’ საქართველოს მთავრობის 2017 წლის 23 მარტის N137  დადგენილებაში ცვლილების შეტანის შესახებ

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,დასაქმების ხელშეწყობის მომსახურებათა განვითარების  სახელმწიფო პროგრამის დამტკიცების შესახებ’’ საქართველოს მთავრობის 2017 წლის 23 მარტის N137 დადგენილებაში  (www.matsne.gov.ge, 24/03/2017, 270180000.10.003.019846) შეტანილ იქნეს ცვლილება და დადგენილებით დამტკიცებული N1 დანართის (დასაქმების ხელშეწყობის მომსახურებათა განვითარების პროგრამა) მე-3  მუხლის პირველი პუნქტი ჩამოყალიბდეს შემდეგი რედაქციით:
,,1. პროგრამის ბიუჯეტი განისაზღვრება 496 000 (ოთხას ოთხმოცდათექვსმეტი ათასი) ლარით.“.
მუხლი 2. დადგენილება ამოქმედდეს გამოქვეყნებისთანავე. 

პრემიერ-მინისტრი                                                                 გიორგი კვირიკაშვილი



განმარტებითი ბარათი
,,დასაქმების ხელშეწყობის მომსახურებათა განვითარების   პროგრამის დამტკიცების შესახებ’’ საქართველოს მთავრობის 2017 წლის 23 მარტის  N137  დადგენილებაში ცვლილების შეტანის შესახებ“
საქართველოს მთავრობის დადგენილების პროექტზე:

 1. ინფორმაცია სამართლებრივი აქტის პროექტის შესახებ 

დადგენილების პროექტის მომზადება განპირობებულია პროგრამით გათვალისწინებული საბიუჯეტო რესურსის კორექტირებით. კერძოდ პროგრამის მიმდინარეობის პროცესში რიგი ღონისძიებების განხორციელებისას შესაძლებელი გახდა გარკვეული ფინანსური რესურსების დაზოგვა.

შრომის ბაზრის მართვის საინფორმაციო  სისტემის (worknet.gov.ge) სერვისების განვითარებისათვის სააგენტოს შიდა ადამიანური რესურსით განხორციელდა სხვადასხვა მოდულების შემუშავება, რის შედეგად, დამატებითი ფინანსური რესურსი არ გამოყოფილა. 
 
შრომის ბაზარზე ინდივიდუალური და ჯგუფური კონსულტირებების გაწევა მუნიციპალურ დონეზე  მუნიციპალურ დონეზე აქტივობას ახორციელებენ სააგენტოს ტერიტორიული ერთეულები, რის შედეგადაც აღნიშნული მომსახურებისთვის გამოყოფილი თანხის ათვისება საჭირო არ გახდა. 
 
დასაქმების ფორუმების მოწყობა - 2017 წელს ჩატარდა 14 სხვადასხვა სახის დასაქმების ფორუმი. აქედან პროგრამის ფარგლებში დაფინანსდა ერთი ფორუმი, დანარჩენი განხორციელდა სააგენტოს პარტნიორი ორგანიზაციების ფინანსური მხარდაჭერით, რამაც გამოიწვია  თანხის ეკონომია.

შრომის ბაზარზე მოთხოვნადი პროფესიებისა და საჭირო ცოდნის და უნარ-ჩვევების გამოვლენის მიზნით, თვისობრივი კვლევების განორციელება და მონიტორინგი წელიწადში მინიმუმ ერთელ.

ღონისძიება მიმდინარეობს ევროკავშირის ტექნიკური დახმარების პროექტის ფარგლებში და მათივე დატრენინგებული სააგენტოს თანამშრომლების მიერ. რამაც გამოიწვია პროგრამით გათვალისწინებული თანხის ეკონომია. ზემოაღნიშნულის გათვალისწინებით, მოცემული პროგრამის ბიუჯეტი განისაზღვრება 496 000 (ოთხას ოთხმოცდათექვსმეტი ათასი) ლარით. 

2. პროექტის მიღებით გამოწვეული საფინანსო‑ეკონომიკური შედეგების გაანგარიშება

დადგენილების პროექტი არ ითვალისწინებს სახელმწიფო ბიუჯეტიდან დამატებითი თანხმების გამოყოფას. 

3. პროექტის მოსალოდნელი შედეგები

[bookmark: _GoBack]დადგენილებით გათვალისწინებული საბიუჯეტო რესურსის შესაბამისობა დადგენილების მიზნებთან. 
4. პროექტის განხორციელების ვადები

დადგენილება ამოქმედდება გამოქვეყნებისთანავე. 

5. პროექტის ავტორი და წარმდგენი

პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.






